
ప్రధమాశ్వాసము





 

 క. ఆతిరుమలాంబయందుఁ బ్ర 

     భూతయశుఁడు నారవిభుఁడు పుత్రులఁ గనియెం 

     బూతాత్ముల నరసింగ 

     క్ష్మాతలవిభు మాదనృపుని గనకక్షితిపున్. 62



  ఉ. ఉన్నతిఁ బేర్చి యెందు వెలయు న్నరసింగవిభుండు శౌర్యసం

     పన్నుఁడటంచు విద్యఁ బ్రతిపన్నుఁడటంచుఁగవీంద్రకోటికిన్ 

     సన్నిధి యంచు నిత్యహరిసన్నిధి యంచు విపన్నరక్షణా 

     సన్నుఁడటంచునెప్పుడుఁబ్రసన్నుఁడటంచుజనుల్నుతింపఁగన్ 



 క.  నారయనరసింహుఁడు మహి 

     నారయ నరసింహుఁడే యథార్థము కరజ 

     శ్రీరచితార్యస్థితి యై 

     భూరి ప్రహ్లాదభరణమున శోభిలుటన్.64 



 శా. స్ఫూర్తిప్రౌఢి నిరంతరం బగుచు నెచ్చోటం బ్రకాశింపఁగా

     వర్తిల్లు న్భువనంబులందును సహావస్థానవత్కౌముదీ 

     మార్తాండద్యుతి వైభవంబుల ననిర్మర్యాద వైచిత్రితోఁ

     గీర్తింప న్వశమే నృసింహవిభుసత్కీర్తిప్రతాపోన్నతుల్ . 



 ఉ. భానుసమానతేజుఁడు విభాసురరూపమనోజుఁ డుజ్జ్వలా 

     నూనయశోవిభాసి విభవోదయనిత్యవిలాసి విశ్వస 

     న్మానితవర్తనుండు కవిమండలనిర్మితకీర్తనుండు ల క్ష్మీ

     నవమాధవుండు నరసింహునినారయమాధవుం డిలన్. 



  క. వితరణమున రణమున ను

     న్నతవినయంబున నయంబునం దన కిలలోఁ

		 ఈ పేజీలో చివరి మార్పు 16 మార్చి 2019న 00:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

